
Rinia dhe COVID-19 në Maqedoninë e Veriut 
Nevojat, Sfidat, Pasojat 
 

Studimi është kryer nga Qendra për Demokraci Deliberative DIALOG, si pjesë e projektit Small Grants Assistance, i finansuar 

nga Korpusi i Paqes në Maqedoninë e Veriut. Pikëpamjet e shprehura në këtë studim janë të autorëve dhe nuk pasqyrojnë 

domosdoshmërisht pikëpamjet e Korpusit të Paqes në Maqedoninë e Veriut. Studimi është kryer gjatë periudhës janar – 

qershor 2021. 
 

Ky version i pëmbledhur i studimit është shkruar nga stafi i Korpusit të Paqes, duke marrë material eksluzivisht nga raporti I 

plotë. Kopje të raportit të plotë janë në dispozicion sipas kërkesës.  
 

Autorët e studimit: Josipa Rizankoska, Natasha Dimova, Aleksandra Spaseska, Nikolina Rizankoska- Anteska             
 

 

Përmbledhje ekzekutive 
Korpusi i Paqes është present në Maqedoninë e Veriut që nga viti 1996 me ftesën e Qeverisë së Maqedonisë së 

Veriut. Më shumë se 800 vullnetarë kanë punuar në shkolla, komuna, organizata të shoqërisë civile dhe 

institucione publike, me qëllim që të përmbushin nevojat e ndryshme të komuniteteve në të gjithë vendin. Si e 

tillë, rinia gjithmonë ka qenë një prej fokuseve kryesore të Korpusit të Paqes në Maqedoninë e Veriut. Vullnetarët 

tanë kanë punuar në qendra të komuniteteve, këshilla rinorë, shkolla, universitete, organizata të shoqërisë civile 

dhe përmes punës së tyre kanë angazhuar të rinjtë në projekte, aktivitete, trajnime, klube, kampe, etj. Prej shumë 

aktiviteteve të suksesshme të ndërmarra nga Korpusi I Paqes janë  Young Men’s Leadership Camp, Girl’s Leading 

Our World Camp (dhe klubet që vijuan), Essay Challenge Contest, Spelling Bee, Traveling Camps, dhe aktivitete 

tjera të inicuara për të rinjtë. 

Pandemia e Covid-19 ka ndikuar dhe vazhdon të ndikojë në shumë mënyra negative për jetën e përditshme. Edhe 

pse të rinjtë nuk kanë qenë grupi kryersor i rrezikuar nga shtrimi në spital ose vdekja prej virusit, megjithatë që 

nga fillimi i pandemisë ata kanë qenë në vijën e parë të frontit kur kemi të bëjmë me përvoja negative që janë të 

natyrës shoqërore, arsimore dhe finansiare, si dhe rreziku i shëndetit të tyre fizik dhe mendor.  

Në mars të vititi 2020, të gjithë vullneratër e Korpusit të Paqes u evakuuan nga të gjitha shtetet për shkak të 

pandemisë së Covid-19. Gjatë këtyre muajve të fundit Korpusi i Paqes ka qëndruar në kontakt me komunitetet 

rurale përmes trajnimeve dhe punëtorive të rregullta në mënyrë online, komunikimit përmes e-mailit dhe 

telefonit, si dhe aktiviteteve të tjera. Pasi që Covid-19 ndryshoi shumë aspekte të realitetit në Maqedoninë e 

Veriut, Korpusi i Paqes dëshironte të dinte më shumë për nevojat, sfidat dhe pasojat që pandemia i kishte mbi të 

rinjtë e vendit. Prandaj vendosëm që të bëjmë një studim gjithëpërfshirës në këtë temë, ashtu që do të mundemi 

në mënyrë adekuate të kuptojmë nevojat dhe sfidat e të rinjve.   

Ky studim hulumtues analizon aspekte të shumta të jetës së të rinjve, duke përfshirë aspektin arsimor, shoqëror, 

ekonomik, shëndetin emocional, angazhimin rinor dhe përfshirjen e grupeve të margjinalizuara. Përveç kësaj, 

studimi nxjerr në pah praktikat e aktivizmit dhe vullnetarizmit tek të rinjtë. Reagimi institucional ndaj pandemisë, 

si dhe roli i shoqërisë civile janë gjithashtu pjesë e analizës. Prandaj, ky studim ofron një hulumtim unik, 

ndërsektoral mes rinisë, institucioneve qeveritare dhe shoqërisë civile, me qëllim që të kuptojë se si rinia në 

Maqedonë e Veriut ballafaqohet me pandeminë.   

Cilat janë nevojat dhe sfidat e rinisë në Maqedoninë e Veriut gjatë dhe pas Covid-19, 
dhe çfarë mund të bëjë Korpusi i Paqes për të mbështetur ato nevoja? 

 

Metodologjia 

Në këtë studim kemi aplikuar katër metoda të ndryshme të mbledhjes së të dhënave: 1) Desk analiza cilësore e 

kornizave përkatëse legjislative të sektorit rinor dhe raportet nga Qeveria e Maqedonisë së Veriut, organizatat 

joqeveritare ndërkombtare dhe vendase; 2) Intervista me përfaqësues të institucioneve përkatëse shtetërorei; 

3) Fokuse grupe me organizaza të shoqërisë civileii; dhe 4) Anketa digjitale e 1,002 të rinjve të moshës 15-29 vjeç 

me prejardhje të ndryshme që reflekton shpërnadrjen e popullsisë në tetë rajonet planifikuese në Maqedonë e 

Veriutiii. 

Për sa i përket kornizës ligjore, vitet e fundit është bërë 

shumë që të pëmirësohet dhe avancohet pozita e të 

rinjve në vendin tonë. Si reagim ndaj pandemisë, u sjell 

një ligj që mundësonte përkrahjen financiare të të rinjve 

për t’u përballur me situatën e përgjithshme, si dhe disa 

masa tjera ekonomike të vendosura nga qeveria.  

Megjithatë, reagimi i të rinjve ndaj këtyre masave është 

shqetësues. Të dhënat dhe anketa e bërë online (Tabela 

1) tregon se një pjesë shumë e vogël e pjesëmarrësve 

kanë përfituar nga këto masa. Edhe pse të anketuarit 

ndjehen që janë mjaftueshëm të informuar për masat 

ekonomike të qeverisë, pothuajse 48% e të anketuarve 

nuk kanë shfrytzuar asnjë nga masat e qeverisë.   

Rreth 65% e të anketuarve kishin nivele të rritura ankthi/paniku gjatë pandemisë (Tabela 2), si dhe 48% kishin 

nivele të rritura të stresit për shkak të fushatës për përgjegjësi dhe solidaritet të të rinjve me të moshuarit dhe 

grupet e rrezikuara gjatë pandemisë. Në mesin e femrave të anketuara, ka një shkallë dukshëm më të lartë të 

rritjes së ankthit (për 71% e femrave të anketuara) në krahasim me 55% të meshkujve të anketuar. Po ashtu edhe 

niveli i stresit, edhe pse me një dallim më të vogël, prapë është më I lartë tek vajzat dhe grate (51%) se sa tek 

djemtë dhe burrat (43%). Kur bëhet fjalë për nivelin e ankthit gjatë pandemisë, nuk ka dallime domethënëse në 

përgjigjet mes kategorive të ndryshme të moshës dhe përkatësisë etnike. Gjysma e të rinjve të anketuar (52%) 

janë ballafaquar me problem të shëndetit mendor, ndërsa 39% me problem të shëndetit fizik si pasojë e krizës 

së Covid-19.  

Shoqëria civile dhe angazhimi rinor 

Pasi që angazhimi qytetar është një koncept thelbësor përbërës i një shoqërie të shëndetshme demokratike, 

fokusi i këtij hulumtimi, mes tjerash, ishte edhe të zbuloj nivelin e angazhimit të rinisë gjatë pandemisë. 

Organizata të shoqërisë civile, ndërkombtare dhe vendase, kishin programe me mundësi të ndryshme për tu bërë 

vullnetarë ose për të marrë pjesë në ato programe. Raporte dhe hulumtime të ndryshme janë shkruar nga 

organizata të ndryshme për këtë temë. Për shembull, Qendra për Aktivizëm Rinor KRIK botoi një raport të 

shkurtër (Prill 2020) për sfidat dhe nevojat e sektorit të shoqërisë civile gjatë pandemisë së Covid-19. Mes sfidave 

më të veçanta për organizatat e shoqërisë civile ishin: projekte të anuluara ose të vonuara, mungesë e financimit 

dhe pamundësi për të përfunduar detyrat financiare dhe administrative. Për sa i përket edukimit dhe 

ndërgjegjësimit për shëndetin public gjatë pandemisë, shumica e organizatave të shoqërisë civile krijuan fushata 

informative, përmbajtje edukative në internet, mjete të reja teknologjike, si dhe mundësi të vullnetarizmit për të 

ndihmuar të moshuarit. Organizatat e shoqërisë civile theksuan se ata kanë nevojë për mbështetje financiare nga 

shteti, qasje në më shumë online mjete, aftësi për të përshtatur punën e tyre, si dhe më shumë informacione sa 

i përket institucioneve dhe donatorëve.  

Një zbulim nga raporti është që përqindja e të rinjve që kanë qenë pjesë e ndonjë organizate, grupi ose klubi nuk 

kishte ndryshuar ndjeshëm para ose gjatë pandemisë. Me këtë, vetëm një e katërta e të anketuarve ishin aktivë 

në kësi lloj aktivitetesh. Sa i përket vullnetarizmit, kishte një ulje për 12% të të rinjve të cilët kishin kryer punë 

vullnetare, prej 29% në 17%. Shumica e të anketuarve që kishin kryer punë vullnetare theksuan se përvoja e 

vullnetarizmit kishte qenë shumë pozitive për ta. Në pothuajse çdo kategori, më shumë se 80% ishin përgjigjur 

në mënyrë pozitive: u ndihmoi që të shpenzojnë kohën duke bërë vepra të mira; u rriti ndjesinë personale të 

kënaqësisë/lumturisë; u ndihmoi që të qëndrojnë mendërisht të fortë; dhe u ndihmoi të ndjehen fizikisht aktiv/të 

shëndetshëm.  

Kur të rinjtë u pyetën se pse nuk janë të kyçur në ndonjë organizatë rinore, hulumtimi gjeti se: 21% e të 

anketuarve thanë që nuk njohin ndonjë organizatë rinore ku ata mund të kyçen, 13% thane që ata nuk besojnë 

se organizatat rinore me të vërtetë u ndihmojnë të rinjve dhe 12% thanë që organizatat rinore nuk janë 

mjaftueshëm transparente. Rezultate të ngjashme u dokumentuan edhe për këshillat lokal rinor: pothuajse 34% 

e të anketuarve thanë që nuk dinë se si anëtarsohen.  

Ato organizata të shoqërisë civile që veçmë kishin një prani online para pandemisë, siç janë platformat, portalet, 

faqet e internetit etj., vazhuan që të përfshijnë të rinjtë në aktivitete përmes shkrimit dhe përkthimit të teksteve, 

shkëmbimit të informacioneve, ofrimit të materialeve educative dhe shpërndarjes së rekomandimeve për 

mbrojtje nga Covid-19. Për disa nga organizatat e shoqërisë civile pandemia kishte një ndikim pozitiv. Mbajtja e 

aktiviteteve online (Tabela 3) u mundësoi disa organizatave të shoqërisë civile që të preknin të rinjtë nga 

komunitetet rurale, ku më herët nuk kishin presencë; kjo u mundësoi të rinjve të bashkangjiten në online klube. 

Prandaj disa organizata të shoqërisë civile planifikojnë që të vazhdojnë me këto online klube edhe pas 

përfundimit të pandemisë. Kjo duhet të motivojë tjera organizata të shoqërisë civile të marrin parasysh më 

shumë online mundësi për të rinjtë, veçanarisht për ata nga zonat rurale. 

3. Në çfarë mase keni marrë pjesë në online aktivitetet 
e mëposhtme?

Shumë shpesh Ndonjëherë Kurrë

Arsimi 

Kur u shpall pandemia, arsimi ka lindur si një nga sfidat e menjëhershme dhe më të mëdha me të cilat duhej të 

merrej bota. Pandemia COVID-19 ka krijuar përçarjen më të madhe të sistemeve arsimore në histori, duke prekur 

pothuajse të gjithë nxënësit në vend. Distanca fizike nga klasa kërkonte teknologji dhe pajisje të reja, mbikëqyrje 

të prindërve dhe mësim të metodave të reja të mësimdhënies për mësuesit. Nxënësit humbën motivimin; 

prindërit (sidomos nënat) u përballën me një ngarkesë të shtuar pune ndërsa qëndronin në shtëpi në mësimin 

në shtëpi; familjet u përballën me rrezikun e humbjes së punës për shkak të nevojës për t'u kujdesur për fëmijët 

e tyre; familjet u përballën me sfida për të siguruar pajisjet e nevojshme për shkollimin në internet 

Në fillim të pandemisë, shumica e njerëzve ranë dakord që të mësuarit duhet të zhvillohet në internet, 65% e 

popullsisë nuk ishin dakord që shkollat duhet të rihapen (Mihajlovska, Ivanovska, Krzalovski, 2020). Në verën e 

vitit 2020, më shumë se gjysma e mësuesve konsideruan se numri i nxënësve / studentëve që kishin disa 

vështirësi me kurrikulën, dhe 77% e mësuesve raportuan vështirësi për të qëndruar në kontakt me nxënësit, në 

një periudhë përgjatë kohës kur mësonin nga shtëpia (Hulumtimi i Reactor në veprim, 2020). Ky raport i njëjtë 

përmban konkluzione se shumica e mësuesve kishin nevojë për trajnim të mëtejshëm për përdorimin e 

teknologjisë së re arsimore. Nxënësit e shkollës së mesme kishin vështirësi me motivimin dhe marrjen seriozisht 

të shkollës, dhe shumë kishin ndihmë nga nxënës dhe prindër të tjerë, gjë që e bëri notimin disi të padrejtë. Bërja 

e një liste për pjesëmarrje në orë ishte gjithashtu sfiduese për tu bërë në mënyrën e duhur, pasi nxënësit ishin të 

pranishëm vetëm përmes pajisjeve të tyre elektronike, por në të vërtetë jo duke ndjekur klasën.  

Varfëria është një tjetër sfidë me të cilën përballen disa nxënës dhe kjo ndikon në arsimin e tyre online. 17% e 

pjesëmarrësve nuk i kanë mjetet e nevojshme për mësim (tabletë, kompjuterë), dhe pothuajse 14% nuk mund 

të kenë lidhje të rregullt të internetit. Kur u pyetën “Çfarë sfida keni hasur në procesin arsimor gjatë mësimit 

online?” shumica e të anketuarve e theksuan mungesën e motivimit (74%), lidhjen me internet (54%) dhe një 

kurrikul/program të keq (50%). 

4. A është përballur familja juaj me ndonjë nga vështirësitë e 
mëposhtme gjatë pandemisë? (sipas përkatësisë etnike)

Maqedonasë Shqiptarë Të tjerë Romë

Grupet e margjinalizuara janë përballur edhe me më shumë sfida gjatë pandemisë. Kur u pyetën “A është 

përballur familja juaj me ndonjë nga vështirësitë e mëposhtme gjatë pandemisë?” (Tabela 4), të anketuarit nga 

komuniteti rom shënuan pothuajse dyfishin e përqindjes prej grupeve tjera. Për më tepër, rinia e komunitetit 

rom, ka përqindjen më të madhe të atyre që nuk kanë përdorur ndonjë nga masat/përkrahjet e qeverisë (63% e 

romëve), dhe më shumë se 80% e romëve të anketuar kishin ndërprerë arsimin gjatë pandemisë.  

 

 

Rekomandimet 

Një përfundim i përgjithshëm nga analiza tematike e strategjive, legjislacionit dhe masave që adresojnë 

pozicionin e të rinjve na tregon se qeveritë i kanë pranuar problemet, por duhet që të fokusohen më shumë në 

sfidat me të cilat të rinjtë u ballafaquan gjatë pandemisë. Kjo përfshin jo vetëm sfidat ekonomike, por edhe ato 

arsimore, si dhe shëndetësore – si mendore, ashtu edhe fizike dhe qeveria duhet të sigurojë masa më konkrete 

dhe të përqëndruara. Një përqindje e madhe e të rinjve thane që ata nuk ishin në gjendje të kenë akses në këto 

masa dhe nuk ishin në dijeni për ato, kështu që qeveria duhet të sigurohet që familjeve t’u jetë e qartë se si mund 

të regjistrohen dhe të përfitojnë nga këto COVID subvencione.  

Hulumtimi tregon se varfëria është një sfidë tjetër, ashtu që 17% e të rinjve nuk kanë pajisjet e nevojshme dhe 

pothuajse 14% nuk mund të të përballojë internet lidhje të rregullt, të qëndrueshme. Prandaj, është shumë e 

rëndësishme që institucionet t'i marrin parasysh këto sfida, në mënyrë që të mund t'u përgjigjen në mënyrë 

adekuate nevojave të të gjithë nxënësve në vend. 

Mungesa e njohurive për mundësitë e angazhimit rinor dhe mosbesimi në organizatat rinore duhet të jetë një 

thirrje për sektorin rinor që në përgjithësi të kushtojë më shumë vëmendje në programet dhe transparencën e 

tyre që të bëhet më i afrueshëm me të rinjtë. Online aktivitetet që u zbatuan në mënyrë të suksesshme nga disa 

organizata dhe që do të vazhdojnë të jenë të disponueshme për të rinjtë edhe pas pandemisë, duhet të jenë 

shembull se si t’u afrohet të rinjve nga komunitete më rurale që zakonisht nuk kanë qasje në aktivitete të 

drejtpërdrejta. 

Më tej, hulumtimi tregon se komuniteti rom, krahas stigmës, diskriminimit dhe varfërisë me të cilat ballafaqohet, 

gjatë pandemisë është ngritur niveli i sfidave të përditshme me të cilat ky komunitet ballafaqohet. Prandaj, 

komuniteti rom ka nevojë për më shumë mbështetje nga shteti, sektori i shoqërisë civile dhe bashkësia 

ndërkombtare.  

Si mundet Korpusi i Paqes t’i adresojë këto sfida pas pandemisë në 

Maqedoninë e Veriut?  

Duke parë rezultatet nga ky studim hulumtues dhe efektin negativ të pandemisë tek të rinjtë e Maqedonisë së 

Veriut, ne në Korpusin e Paqes Maqedonia e Veriut mbetemi të përkushtuar për të vazhduar punën dhe 

shërbimin tonë për të mirën e komuniteteve në Maqedoninë e Veriut, me mbështetjen e partnerë të vlerësuar: 

institucionet e qeverisjes vendore, organizatat e shoqërisë civile, dhe bashkëpunëtorët e interesuar. Ne do të 

vazhdojmë të ofrojmë trajnime, punëtori, asistencë për projekte të vogla dhe mbështetje të tjera për të rinjtë, 

grupet e margjinalizuara, sektorin e organizatave të shoqërisë civile, institucionet lokale dhe stafin e shkollave 

nga i gjithë vendi. 

Që nga prilli i vitit 2020, Korpusi i Paqes në Maqedoninë e Veriut ka ofruar trajnime dhe punëtori të ndryshme 

online për mësuesit, stafin e shkollave dhe prindërit. Në fillim kemi ofruar disa trajnime se si të ballafaqohemi 

me realitetin e ri të mësimdhënies online, siç janë trajnimet mbi “Mjetet Efektive të Mësimdhënies” dhe “Mjetet 

Zoom dhe Google Classroom: Mësimdhënia efikase në internet”. Disa nga trajnimet janë mbështetur nga Byroja 

për Zhvillimin e Arsimit. Trajnimet janë mbajtur në gjuhën angleze, maqedonase dhe shqipe, varësisht nga tema 

dhe interesi. Deri më tani, më shumë se 800 pjesëmarrës kanë ndjekur këto online trajnime dhe ne kemi marrë 

reagime positive. Tema të tjera të ofruara për mësuesit dhe stafin e shkollës ishin: Zhvillimi i kreativitetit si 

mësues; Angazhimi Dixhital Rinor; Motivimi i nxënësve në klasat online; Burime online në mësimdhënien e 

anglishtes; Mësimdhënia efektive në internet; Kuptimi dhe Menaxhimi i Sjelljes së Studentëve; Menaxhimi i klasës; 

Mësimdhënia efektive në internet; Shkrimi esesë. 

Si përgjigje e sfidave me të cilat përballet sektori civil në vend, Korpusi i Paqes në Maqedoninë e Veriut ka mbajtur 

disa punëtori online për organizatat e interesuara dhe përfaqësues nga sektori civil dhe public. Temat përfshijnë: 

Mjetet Dixhitale për Organizatat; Angazhimi Dixhital Rinor; Menaxhimi i Dizajnit të Projektit (në bashkëpunim me 

Zyrën Rajonale për Bashkëpunim Rinor); Bazat e Zhvillimit të Rinisë; Analiza Pjesëmarrëse për Veprim në 

Komunitet (PACA). Më shumë se 500 persona kanë marrë pjesë në këto punëtori, me përfaqësues nga komuna 

të ndryshme, OJQ, universitete dhe shkolla. 

Si përgjigje ndaj rezultateve të këtij studimi, një nga fokuset tona kryesore do të jetë promovimi i vullnetarizmit 

në Maqedoninë e Veriut, veçanërisht në mesin e popullatës rinore. Dëshira jonë është të bashkëpunojmë me 

organizatat dhe institucionet, lokale dhe nacionale, në përpjekjen tonë për të rritur interesin për vullnetarizëm 

dhe angazhim aktiv qytetar. 

 

 
ENDNOTES 

i Institucionet e përfshira në këto intervista gjysmë të strukturuara janë: Këshilltari për Politikat Rinore dhe Rininë i 
Kryeministrit të Maqedonisë së Veriut, Agjencia për Rini dhe Sport, Ministria për Shkencë dhe Arsim, Agjencia Kombëtare 
për Programet Arsimore Evropiane, Ministria për Punë dhe Politikë Sociale. , Agjencia për Punësim, ndërsa Byroja për 
Zhvillimin e Arsimit dhe Ministria e Shëndetësisë janë përgjigjur se nuk kanë kompetenca për adresimin e çështjeve rinore. 
ii Organizatat e shoqërisë civile dhe rrjetet e organizatave pjesëmarrëse në fokus grupet janë: Shoqata Humanitare dhe Bamirëse Rome 
“Mesecina” – Gostivar; Instituti SPPMD Maqedoni; Shoqata civile për ndihmën e familjeve dhe individëve të pastrehë dhe të pafavorizuar 
MIRËSIA; HOPS Shkup; Agjencia Lokale për Zhvillim Strugë (LDA); Info Front- Prilep; Mladi Info International; Shoqata për Edukim Ligjor 
dhe Transparencë LET STATION; Shoqata për integrim multikulturor Përfshirje Ohër; Qendra për Aktivizëm Rinor Krik; MOF-Forumi 
Arsimor Rinor, Koalicioni Rural – Kërçovë; Këshilli Rinor Kombëtar i Maqedonisë; Qendra e vullnetarëve - Shkup 
iii Për sa i përket moshës, mostra përfshin të rinjtë e moshës 15-19 (23%), 20-24 (38%) dhe 25-29 (39%). Sa i përket përkatësisë etnike, 
79% e mostrës janë maqedonas etnikë, 15% shqiptarë etnikë dhe 6% janë bashkësi të tjera më të vogla etnike. Gati 52% e të anketuarve 
kanë të përfunduar arsimin e mesëm, ndërsa 27% universitar. 

                                                           


